
Diplomatiya çox vaxt şahmatla 

müqayisə olunur. Burada hər bir gediş 
əvvəlcədən ölçülüb-biçilmiş olmalıdır, 
əks halda oyunçu ya öz mövqeyini 
itirə, ya da rəqibin tələsinə düşə bilər. 
Azərbaycan Prezidentinin diplomati-
ya üslubu isə daha çox “qrossmeyster 
səviyyəsi” ilə xarakterizə olunur. Çün -
ki İlham Əliyevin hər çıxışı, hər bey-
nəlxalq addımı yalnız qısamüddətli 
nəticə deyil, həm də strateji uzunmüd -
dətli təsirlər üzərində qurulur.

Burada maraqlı bir sual ortaya çıxır: 
dövlət başçısı üçün diplomatiyada qross-
meystr olmaq nə deməkdir və hansı ba-
carıqlar olmadan bu səviyyəyə çatmaq 
mümkün deyil? Burada güclü daxili legi-
timlik, beynəlxalq mexanizmlərə dərindən 
bələdlik, sərtliklə çevikliyi tarazlaşdırmaq 
və uzunmüddətli strateji baxış tələb olunur. 
İlham Əliyevin siyasi portreti isə göstərir 
ki, bu bacarıqlar sistemli şəkildə bir ara-
ya gətirilib, nəticədə hər gediş öz təsirini 
maksimum səviyyədə göstərir.

Prezident İlham Əliyevin “Əl-Ərə-
biyyə” kanalına verdiyi müsahibə Azər-
baycanın diplomatik strategiyasının canlı 
nümunəsi idi. Müsahibə vasitəsilə həm 
regional, həm də qlobal auditoriyaya ün-
vanlanmış bir neçə paralel mesaj verildi, 
eyni zamanda daxili ictimaiyyət üçün 
etimad və güvən artırıldı. Burada əsas 
məqam ondan ibarət idi ki, İlham Əliyev 
suallara cavab verməklə yanaşı, diskursu 
özü müəyyənləşdirirdi. Zəngəzur dəhlizi, 
sülh müqaviləsi, Ermənistan konstitusiya-
sında revanşist müddəalar və beynəlxalq 
zəmanətlər kimi məsələlər elə təqdim olu-
nurdu ki, Azərbaycanın mövqeyi alterna-
tivsiz həll kimi görünürdü. Bir tərəfdən, 
müsahibə regiona mesaj idi: Ermənista-
nın qeyri-sabit davranışları və sülhdən 
qaçışı fonunda Azərbaycan konstruktiv 
tərəf kimi ortaya çıxır, sülh və inteqrasiya 
gündəliyini təqdim edirdi. Digər tərəfdən, 
qlobal güclərə yönəlmiş dolaylı siqnal-
lar vardı: ABŞ, Avropa İttifaqı, Rusiya 
Azərbaycanın əməkdaşlığa açıq olduğunu 
görür, lakin suverenlikdən heç bir güzəşt 
olmayacağını anlayır.

Bəs nə üçün Prezident beynəlxalq tri-
buna kimi məhz “Əl-Ərəbiyyə”ni seçdi? 
Çünki ərəb dünyası Azərbaycanın enerji və 
iqtisadi siyasətində mühüm tərəfdaşdır, bu 
kanal vasitəsilə mesaj həm Şərqə, həm də 
Qərbə eyni anda çatdırıldı. Nəticədə, Azər-
baycan qlobal aktor statusunda da mövqe-
yini təsdiqlədi. Eyni zamanda, müsahibə 
daxili auditoriya üçün də çox vacib idi. 
Azərbaycan vətəndaşları dövlət başçısının 
beynəlxalq səhnədə inamlı və qətiyyətli 
danışığını gördükcə həm milli birliyi, həm 
də etimadı gücləndirirdi. Buradan aydın 
olur ki, diplomatiya yalnız xarici siyasət 
aləti deyil, eyni zamanda, daxili güvəni 
möhkəmləndirən strategiyadır.

***
Diplomatiyada uğurun ən incə tərəÀə-

rindən biri yalnız arqumentləri səsləndir-
mək deyil, onları elə bir çərçivədə təqdim 
etməkdir ki, nəticə labüd və məntiqli gö-
rünsün. İlham Əliyevin müsahibəsində nü-

mayiş etdirdiyi ustalıq məhz bundan ibarət 
idi.

Prezident Zəngəzur dəhlizi məsələsini 
yalnız regional iqtisadi layihə kimi deyil, 
bütövlükdə sülh və əməkdaşlığın strateji 
elementi kimi təqdim etdi. Sülh müqa-
viləsi və Ermənistanın konstitusiyasında 
revanşist müddəaların qalması kimi möv-
zular isə yalnız iki ölkə arasında hüquqi 
sənəd məsələsi kimi deyil, regionun gələ-
cək təhlükəsizliyi və sabitliyi çərçivəsində 
göstərildi. Maraqlıdır: dövlət başçısı hansı 
hallarda gündəmi özü müəyyən edə bilir, 
hansı hallarda isə mövcud diskursun təsi-
ri altında qalır? İlham Əliyevin nümunəsi 
göstərir ki, gündəmi müəyyən etmək üçün 
güc mövqeyi, beynəlxalq legitim arqu-
mentlər və auditoriyanın maraqlarını doğ-
ru hesablamaq lazımdır. Bu üç elementin 
bir araya gəlməsi nəticəsində Azərbayca-
nın mövqeyi yalnız məntiqli deyil, alterna-
tivsiz həll kimi görünür.

Beləliklə, müsahibədəki hər ifadə, hər 
vurğu diqqətlə seçilmiş, diskursu forma-
laşdırmaq və Azərbaycanın strategiyasını 
ən əlverişli işıqda göstərmək üçün düşü-
nülmüş addım idi. Bunlar diplomatiyada 
çərçivələmənin klassik nümunəsi olmaqla 
yanaşı, İlham Əliyevin qrossmeyster dip-
lomatiyasının mühüm göstəricisidir.

***
Diplomatiyada uğurun əsas şərtlərin-

dən biri sərtliklə yumşaqlığı eyni anda 
daşımaqdır. Yəni, dövlət həm qarşı tərəfi 
məsuliyyətə çağırmalı, həm də danışıq-
lar üçün açıq qapı saxlamalıdır. İlham 
 Əliyevin diplomatik üslubu bu balansı 
ustalıqla qoruması ilə seçilir. Müsahi-
bədə Prezident Ermənistanın qeyri-sabit 
və ziddiyyətli davranışlarını açıq şəkildə 
ifşa edir. Ermənistanın konstitusiyasında 
Azərbaycanın ərazi bütövlüyünə qarşı re-
vanşist müddəaların qalması, sülh müqa-
viləsinə laqeyd yanaşması sərt mövqeyin 

nümunəsidir. Lakin Əliyev, eyni zamanda, 
danışıqlara qapını bağlı saxlamır, sülhə 
açıq olduğunu vurğulayır. Buradakı balans 
– “təhlükəsizlik üçün güc, sülh üçün çe-
viklik” – onun diplomatik üslubunun əsas 
fərqləndirici xüsusiyyətidir.

Buradan sual yarana bilər ki, dövlət 
başçısı sərt mövqeyini qoruyaraq diplo-
matik çevikliyi necə saxlaya bilir? Cavab 
budur ki, dövlət başçısı gücü təhlükəsizlik 
üçün vasitə, çevikliyi isə sülh üçün im-
kan kimi qiymətləndirir. Beləliklə, sərtlik 
yumşaqlığı boğmur, çeviklik isə mövqeyi 
zəiÀətmir.

Nəticədə müsahibədə ortaya çıxan 
mənzərə çoxqatlıdır: Ermənistan cəmiy-
yətinə və hakimiyyətinə mesaj aydındır 
– məsuliyyətsiz davranış qəbul edilməz� 
beynəlxalq güclərə mesaj – Azərbaycan 
yalnız gücə söykənmir, həm də sülh üçün 
çevikdir� daxili auditoriyaya mesaj isə bu-
dur ki, dövlət başçısı həm qətiyyətli, həm 

də uzaqgörəndir. Beləliklə, bu balans İl-
ham Əliyevin diplomatik portretini dəqiq 
ifadə edən yanaşmadır və onun qrossmeys-
ter diplomatiyasının mərkəzində dayanır.

***
Prezident İlham Əliyevin müsahibəsin-

də diqqət çəkən əsas məqamlardan biri də 
beynəlxalq güclərə ünvanlanmış çoxqatlı 
mesajlardır. İ.Əliyevin mövqeyi aydındır: 
Azərbaycan əməkdaşlığa və beynəlxalq 
zəmanətlərə açıqdır, lakin heç bir şərtlə 
suverenlikdən güzəşt etməyəcək. Onun 
yanaşması bir tərəfdən güclərə etimad me-
sajı verir, digər tərəfdən sərhədləri dəqiq 
müəyyənləşdirir. Diplomatiyada bu strate-
giya “çoxqatlı siqnalvermə” adlanır, çün-
ki eyni mesaj bir neçə auditoriyaya fərqli 
məna daşıyır.

Prezident İlham Əliyevin çıxışları yal-
nız beynəlxalq səhnəyə hesablanmayıb� 
onların daxili auditoriya üçün də mühüm 
funksiyası var. “Əl-Ərəbiyyə” müsahibəsi 
bunun ən bariz nümunəsidir. Xarici tribu-
na vasitəsilə Azərbaycan ictimaiyyətinə 
verilən mesajlar həm milli birliyi güclən-
dirir, həm də vətəndaşların etimadını möh-
kəmləndirir. Müsahibədə sərt və qətiyyətli 
mövqe vətəndaşlara iki mühüm mesaj ver-
di. Birincisi, Ermənistanın qeyri-konstruk-
tiv addımlarına qarşı Azərbaycan güzəştsiz 
mövqedədir. İkincisi, bütün çətinliklərə 
baxmayaraq, Azərbaycanın mövqeyi bey-
nəlxalq səviyyədə qəbul edilən arqument-
lərə söykənir.

Bəs nəyə görə daxili auditoriya üçün 
beynəlxalq çıxışlar bu qədər vacibdir? Çün-
ki diplomatiya yalnız xaricə ünvanlanmış 
siyasət deyil, eyni zamanda milli güvənin 
bərpası və möhkəmlənməsidir. Azərbaycan 
vətəndaşı öz liderinin dünya səhnəsində 
inamla danışdığını gördükcə, həm siyasi le-
gitimlik, həm də milli qürur artır. Müsahibə-
də istifadə olunan “təhlükəsizlik üçün güc, 
sülh üçün çeviklik” yanaşması daxili audi-
toriya üçün də açıq siqnal oldu: güc ölkə-
nin təhlükəsizliyini təmin edir, diplomatik 
çeviklik isə uzunmüddətli sülh imkanlarını 
qoruyur. Beləliklə, müsahibə yalnız bey-
nəlxalq diplomatiyanın deyil, həm də milli 
birliyi və vətəndaş inamını möhkəmlən-
dirən strategiyanın bir hissəsi oldu.

Prezident İlham Əliyevin “Əl-Ərə-
biyyə” kanalına verdiyi müsahibə diplo-
matiyanın qrossmeyster üslubunun canlı 
nümunəsi idi. O, auditoriyanı düzgün seç-
məklə mesajlarının təsir dairəsini geniş-
ləndirdi, siyasi gündəmi çərçivələməklə 
diskursu özü müəyyənləşdirdi, sərtliklə 
çevikliyi balanslaşdıraraq həm təzyiq, 
həm də sülh imkanlarını paralel saxladı. 
Beynəlxalq güclərə çoxqatlı mesajlar ün-
vanladı, daxili auditoriyaya isə dövlətin 
möhkəm mövqeyini və gələcəyə ümidini 
göstərdi.

Son olaraq qeyd edə bilərik ki, Cənab 
Prezidentin hər gedişi əvvəlcədən hesab-
lanmış strateji addımdır. O, diplomatiyada 
nə yalnız müdafiədə qalır, nə də emosional 
hücuma keçir. Şahmatda olduğu kimi, hər 
dəfə oyunu öz məntiqi ilə idarə edir. 

Azərbaycanın inanc azadlığı və məzhəb vəhdəti örnəyi
(əvvəli 1-ci səhifədə)

“Azərbaycanda dini zəmində ayrıseçkilik, 
qarşıdurma halları olmayıb”

Milli Məclisin deputatı Ceyhun Məmmədov döv-
lət başçısının bu açıqlaması ilə bağlı XQ-yə bildirdi 
ki, Prezident İlham Əliyevin dedikləri bir daha təsdiq 
edir ki, Azərbaycan təkcə regionda deyil, bütün İslam 
dünyasında vəhdət, birgəyaşayış və dini tolerantlıq nü-
munəsi kimi xüsusi çəkiyə sahibdir: 

– İlham Əliyevin vurğuladığı kimi, məzhəbçilik 
müsəlman xalqlarını parçalamaq istəyən qüvvələrin 
əlində təhlükəli vasitəyə çevrilib. Azərbaycan isə öz 
milli həmrəyliyi, dövlət-din münasibətlərində tarazlı-
ğı və ictimai birliyi ilə bu təhlükəni dəf edən, nümunə 
göstərən ölkədir. 

Bu yanaşma Azərbaycanın əsrlərlə formalaşmış 
dəyərlərinə söykənir. Bizim tariximizdə müxtəlif din-
lərin, məzhəblərin və xalqların dinc yanaşı yaşaması 
ənənəsi var. Prezidentimizin müsahibəsində qeyd et-
diyi kimi, Azərbaycan təkcə dini dəyərlərini təbliğ 
etmir, həm də ideoloji müstəqilliyini təmin edərək, 
müsəlman dünyasında nifrət toxumları səpmək istəyən 
xarici təsirlərə qarşı sipər rolunu oynayır. Azərbaycan 
azsaylı müsəlman ölkələrindəndir ki, burada tarixən 
dini zəmində heç vaxt ayrıseçkilik və qarşıdurma ol-
mayıb. Ərlər boyu Azərbaycanda müxtəlif dinlərin və 
məshəblərin nümayəndələri sülh və qarşılıqlı anlaşma 
şəraitində yaşayıblar. Onlar arasında heç zaman mü-
naqişə və qarşıdurma olmayıb. Bu, Azərbaycanın güclü 
dövlətçiliyinin, zəngin tolerantlıq və multukulturalizm 
ənənələrinin və milli iradəsinin bariz göstəricisidir.

“Milli tolerantlıq ənənəsi dövlət siyasəti 
səviyyəsində qorunur”

gtən əsrin 90-cı illərində müstəqilliyini yenicə 
əldə etmiş Azərbaycanda ciddi proseslərin getdiyini 
xatırladan deputat Heydər Əliyev hakimiyyətə gəldik-
dən sonra ölkəmizi bir çox bəlalardan qoruduğunu, o 
cümlədən dini zəmində münaqişələrin yaranmasına 
imkan vermədiyini vurğuladı: 

– Sonrakı dövrdə də bu siyasi xəttə riayət olun-
du və məhz bunun nəticəsində bu gün Azərbaycanda 
ayrıseçkilik və qarşıdurma meyilləri yoxdur. Əlbəttə, 
burada tarixi ənənə ilə yanaşı, təcrübə də öz sözünü 

deyir. Dövlət bu ənənələrin qorunub saxlanması üçün 
bütün zəruri addımları atır. Yəni, milli tolerantlıq, adət-
ənənələr dövlət siyasəti səviyyəsində qorunmaqdadır. 
İctimai sabitliyin qarantı kimi çıxış edən dövlətimizin 
yürütdüyü siyasətdə əsas istiqamətlərdən biri məhz 
budur. Azərbaycanın seçdiyi yol birlik, həmrəylik və 
güclü milli dəyərlər yoludur. Bu yol ölkəmizi həm 
regionda, həm də İslam aləmində möhkəmləndirir və 
nümunəyə çevirir.

“Fərqli dini məzhəbləri bir araya gətirməyi 
bacaran yeganə ölkəyik” 

Hazırda Gürcüstanda gürcü-pravoslav, Ermənis-
tanda erməni-qriqorian kilsələrinin dövlət siyasətinə 
müəyyən qədər müdaxilə etdiklərinə diqqəti yönəldən 
Ceyhun Məmmədov Azərbaycanda vəziyyətin tama-
milə fərqli olduğunu bildirdi: 

– Bizim ölkədə dini müstəvidə siyasi fəaliyyət yox-
dur. Azərbaycanda bütün dinlər qanun qarşısında bəra-
bərdir. Yada salmaq istəyirəm ki, 1995-ci ildə müstəqil 
Azərbaycanın ilk Konstitusiyası qəbul edilərkən Ulu 
öndərə əsas qanunumuza müsəlman ölkəsi kimi İs-
lam amilinin təsbiti təklif olunmuşdu. Amma o zaman 
Heydər Əliyev buna razılıq verməmiş, Azərbaycanın 
siyasətinin Gürcüstan və Ermənistandan fərqləndiyini 
bildirmişdi. Həmin siyasət, ənənə və dəyərlər bu gün 
də davam etdirilir və qorunur. 

İndi qururla deyə bilərik ki, Azərbaycan yeganə 
müsəlman ölkəsidir ki, onun məscidlərində vəhdət na-
mazı qılınır. Yəni, belə bir presedent dünyanın heç bir 
müsəlman ölkəsində mövcud deyil. Xaricdən ölkəmizə 
gələn yüksək qonaqlarla görüşlərimizdə də bunun şa-
hidi olmuşuq. Onlar bu tarixi nailiyyətə necə nail ol-
duğumuzla maraqlanırlar. Azərbaycan cəmiyyətində 
fərqli məzhəblərin bir araya qələrək vəhdət naması qıl-
maq düşüncəsi formalaşıb. Ən zəngin dini təcrübəyə 
malik müsəlman dövlətlərində tolerantlıqdan danışıl-
sa da, onlar bu vəhdətə nail ola bilməyiblər. Bu gün 
də onlar dini zəmində münaqişə və qarşıdurmalardan 
əziyyət çəkirlər. Bizdə isə vəziyyət tamamilə fərqlidir. 
Bəli, bu, dövlətin apardığı düzgün ideoloji siyasətin 
bəhrəsidir.

“Bölücülüyə qarşı ən kəsərli üsul milli 
dəyərlərə sadiqlikdir” 

Prezident İlham Əliyev müsahibəsində qeyd etdiyi 
kimi, bu gün müsəlman dünyası üçün ən böyük təhlükə 
dini ayrı-seçkilikdir. Bu bölücülüyü təbliğ edən ideo-
logiyanın daşıyıcıları ilə mübarizə böyük əhəmiyyət 
kəsb edir. Bu həssas məsələyə də münasibət bildirən 
müsahibimiz müsəlman ölkələrində müşahidə etdiyi-
miz qarşıdurmaların, hakimiyyət davalarının kökündə 
əsasən din amilinin dayandığını qeyd etdi: 

– Ümumiyyətlə, hər hansı ölkənin daxilində icti-
mai-siyasi vəziyyəti gərginləşdirmək üçün din amilin-
dən böyük peşəkarlıqla istifadə olunur. Dini ayrı-seç-
kilik, məzhəblərə bölmək təbliğatı fonunda ölkələrin 
ictimai-siyasi sabitliyi pozulur. Hazırda istər müsəl-
man Şərqində, istərsə də Qərb ölkələrində bu “kart-
dan” pozucu amil kimi çox məharətlə yararlanmağa 
çalışırlar. Cənab Prezidentin müsahibəsində qeyd et-
diyi kimi, belə pozuculara qarşı ən kəsərli üsul milli 
dəyərlərə sadiqlikdir. 

Azərbaycanın qazandığı uğurların kökündə məhz 
milli dəyərlərə, milli ənənələrə sadiqliyimiz dayanır. 
Bunun ən bariz nümunəsini biz 44 günlük müharibədə 
gördük. Azərbaycanda yaşayan və fərqli dinlərə sitayiş 
edən azsaylı xalqların, etnik azlıqların nümayəndələ-
ri düşmənə qarşı mərdliklə, vətənpərvərcəsinə vuruş-
dular. Onların arasında 9ətən Müharibəsi Qəhrəmanı 
fəxri adı ilə, eləcə də orden və medallarla təltif olunan-
lar yüzlərlədir. 

“Milli kimlik, vətəndaş mövqeyi dini 
mənsubiyyətdən daha irəlidədir”

Azərbaycanın qazandığı uğurların bir səbəbinin də 
Prezident İlham Əliyevin müsahibəsində vurğuladığı 
milli kimliyin, vətəndas mövqeyinin dini mənsubiyyət-
dən irəlidə gəlməsi amilinin olduğunu önə çəkən Cey-
hun Məmmədov bunu dövlətin apardığı məqsədyönlü 
və düzgün siyasətin nəticəsi kimi qiymətləndirdi: 

– Nə gizlədək, illər boyu ictimai şüurda bu balan-
sın pozulması üçün ciddi cəhdlər edildi, müəyyən ad-
dımlar atıldı. Amma buna imkan verilmədi. Bütün bu 
cəhdlərin qarşısı dövlətimiz tərəfindən qətiyyətlə alın-
dı. Tolerantlığımız İslam dünyasının bir parçası olaraq 
bizə milli-mənəvi dəyərlərimizi birləşdirməyimizə heç 
də mane olmur. Azərbaycan həm müsəlman, həm də, 
eyni zamanda, dünyəvi ölkə olaraq hər zaman İslam 
dəyərlərinin qorunması ənənəsinə malikdir. Bu dünyə-
vilik heç də milli-mənəvi dəyərlərimizə mane olmur, 
əksinə, onlar sintetik xarakter daşıyır. Buna zəmin ya-
radan amillərdən biri də Azərbaycanda tarixən mövcud 
olmuş təsəvvüf, irfançılıq ənənələrinin qorunub sax-
lanmasıdır. 

Hesab edirik ki, güclü dövlət kimi ayaqda qalma-
ğımıza, daha da güclənməyimizə təkan verən amillər-
dən biri də budur. Tam ənimliklə söyləyə bilərik ki, bu 
gün Azərbaycandakı tolerant mühit, multikulturalizm, 
milli-mənəvi dəyərlərə bağlılıq tarixən formalaşıb və 
dövlətimizi bu ənənələrin hamisi kimi, onların gələcək 
nəsillərə çatdırılmasına öz töhfəsini verir. Bu isə həm 
Şərq, həm də Qərb dünyası üçüm unikal nümunə sayı-
lır. Azərbaycan hakimiyyətinin həyata keçirdiyi siyasə-
tin təməlində məhz bu model durur. Qarabağda sürətlə 
aparılan bərpa-quruculuq işlərini, orada məscidlərimi-
zin təmirini, yenilərinin inşa edildiyini görəndə ürəyi-
miz fəxrlə döyünür. Bəli, 30 illik işğal dövründə ol-
duğu kimi, Azərbaycan dövləti bu gün də mili-mənəvi 
dəyərlərin qorunmasına xüsusi qayğı göstərir, onların 
daha da möhkəmlnəməsinə yeni-yeni töhfələr verir. 
Bir daha təkrar etmək istərdim ki, bizim güclü olma-
ğımızın, Qarabağda qazandığımız Zəfərimizin kökün-
də milli-mənəvi dəyərlərimizə  bağlılığımız və onlara 
 sadiqliyimiz durur. 

